
STARFSREGLUR
stjórnar Tryggingastofnunar ríkisins.

1. gr.
Heilbrigðis- og tryggingamálaráðherra skipar fimm menn í stjórn Tryggingastofnunar

ríkisins eftir hverjar alþingiskosningar og skal einn skipaður formaður stjórnar og annar
varaformaður.  Skipaðir skulu jafnmargir menn til vara.  Stjórnarmenn skulu sinna starfi sínu
af trúmennsku og í samræmi við þá stefnu sem heilbrigðis- og tryggingamálaráðherra hefur
hverju sinni mótað í málefnum Tryggingastofnunar ríkisins.

2. gr.
Formaður stjórnar boðar til stjórnarfunda eigi sjaldnar en annan hvern mánuð og stýrir

þeim.  Forstjóri Tryggingastofnunar ríkisins situr fundi stjórnarinnar með málfrelsi og tillögu-
rétti.  Formaður stjórnar ásamt forstjóra undirbúa fundi hennar.  Forstjóri sér um að fram-
kvæma ákvarðanir stjórnarinnar.

3. gr.
Stjórn Tryggingastofnunar ríkisins skal staðfesta skipulag stofnunarinnar, árlega starfs-

áætlun, fjárhagsáætlun og ársreikninga og marka stofnuninni langtímastefnu í samráði við
forstjóra hennar.  Skal stjórnin hafa eftirlit með starfsemi Tryggingastofnunar ríkisins og að
rekstur stofnunarinnar sé innan ramma fjárlaga á hverjum tíma.  Þá skal stjórnin tilnefna full-
trúa Tryggingastofnunar ríkisins í samninganefnd samkvæmt 4. mgr. 42. gr. laga nr. 97/1990
um heilbrigðisþjónustu og fulltrúa í nefnd (siglinganefnd) samkvæmt 35. gr. laga nr.
117/1993 um almannatryggingar, með síðari breytingum.

4. gr.
Formaður stjórnar Tryggingastofnunar ríkisins skal eigi sjaldnar en tvisvar á ári gera

heilbrigðis- og tryggingamálaráðherra grein fyrir starfsemi stofnunarinnar.  Þá skal formaður
stjórnar gera ráðherra viðvart ef starfsemi og þjónusta er ekki í samræmi við ákvæði laga og
ef rekstur stofnunarinnar er ekki í samræmi við fjárlög.

5. gr.
Heilbrigðis- og tryggingamálaráðherra ákveður þóknun til stjórnarmanna sem skal greidd

af rekstrarfé Tryggingastofnunar ríkisins.

6. gr.
Starfsreglur þessar sem settar eru með stoð í 3. gr. laga nr. 117/1993 um almanna-

tryggingar, með síðari breytingum, öðlast þegar gildi.

Heilbrigðis- og tryggingamálaráðuneytinu, 5. október 2004.

